Mepepelime mo Ufaru ma
Yahaya

Ucuduwu wa aatagada a nda

Yahaya dana ta mpepelime n wawa'a aza a
ta'atsu a tyo ama koko'o. E mepepelime mo ufaru
ma nda, ude ta aza e desununa va yimuwun ma yi.
Ana wo o'woi Yahaya aajiya a da waru zagbain va
aza e Itonia da amantsa'a, u ta dansa mepepelime
ma nda za va aza e Itoni a da suru.

Atsuma a aatagada a nda, Yahaya yuwan ta
adanshi cine vuma aa dana zuzu na Asula a
yuwusaan yi aganda. U yuwan ta adanshi cine aa
dana zuzu na Asula e re re. Ure wu ufaru ayi da
vuma isawan atsuma e ekan a Asula. Ure we ire
ayi da vuma isawan atsuma e icigi ya Asula.

Aatagada a nda a damma tsu ta a na tsi isawan
atsuma e ekan ayi da tsu yuwan wuma cine Asula
a cigai, ne da ili i ro yaa dana lo usokowu e ekere
a ama ko ubata wa Asula shi. Aatagada'a fo u
damma ta a na vuma isawan atsuma e icigi ya
Asula ayi da a cigalai pa atsuma o uvadi. O ukosu,
u cuwaan tsu ta na tsu ri na abajini o ulyuwu wa
acina tsuri ubolu na Zamawawa.

Iliinairipeatsuma a aatagada a nda
1. Adanshi a na a tsu ca Wuma (1:1-4)
2. (Alsgla2 eGl§an adawaruZamawawa dairociitsu
3. Wilau Sa'avu (2:7-17)
4. N'yuwatan mu Zamawawa na Muwun ma
Asula (2:18-3:10)

5. Icigiya Asula niicigiitsu (3:11-4:21)
6. Ulyuwu wa aci wu uvadi (5:1-21)

Adanshi a wuma _
1Za na danai wuma diga a mantsa mo ufaru,

ayi da tsu uwwai adama a yi, waru tse ene yi ta
ne esu a tsu, reve tsu kalyuwa yi ulobonu, waru
tsu ju'wan yi ta ne ekere a tsu. Ayi da Yesu Kristi
Zamawawa, Adanshi a wuma. 2 Za na a casu
wuma tawa ta ubata u tsu! Tse ene yi ta, waru
atsu esu eiliinatse eneida. Gogo tsu ta dansaa du
adama a wuma a babu ukotu za na danai na Dada
reve u tawa ubata u tsu. 31li i na tse enei waru tsu
uwwai i da tsaa dansaa du, tsara adu fo i yuwan
nden m muwwulai o6olo na atsu. Warundenn tsu
obolo na Dada na Mawun ma yi Yesu Zamawawa
da. 4Tsu danaa du ta ilii nda tsara i dana tapu na
mazanga obolo na atsu.

Asula ekan a da

5 Apa a nda ikaka i na tsu uwwai ubata wa Yesu
Zamawawa ayi da gha tsaa dansaa du gogo: Asula
ekan a da, waru u ri ni irumbu shi, ko ke'en. 6 Na
tsu damma tsu ta a nden obolo na Asula, agba
atsuma e irumbu i da tsu ri nden, epen a da tsaa
yuwusan, tsoo tono amayun shi. 7 Amma na tsu
ri nden atsuma e ekan, ununa Asula a ri atsuma e
ekan, tsu ta a nden m muwwulai. Waru mpasa m
Mawun ma yi Yesu n ta zaza'usa nusu tsu.

8 Na tsu damma koto tsu yuwan unusu shi,
aciyatsu a da tsaa lumusa, waru amayun a ri pe
atsuma a tsu shi. 2 Amma na tsu damma nusu tsu,
utayuwaan tsu gafura vunusu tsu adama a na ayi
za na tsu shiton nzuwulai n da, waru ayi za na tsu

yuwan ili na abula a da. Ayi waru u ta za'wa tsu
diga a nusu na tsu yuwain. 19 Na tsu damma koto
tsu yuwan unusu shi, tsu ta kambuwusa Asula za
ve epen, waru tsu to rocosu ikaka ya yi i ri nu
ubata wu nden o okolo a tsu shi.

2

Yesu da za viikambi i tsu L
INcigatam muwunnva, ntadanasaaduiliinda

adama i yuwan unusu wan.

Agba na tsu yuwan unusu, Yesu Zamawawa za
narizava abula, u ta pati Dada o una u tsu.

Agba ni 1 yuwan unusu, Yesu Zamawawa tsu
yuwan ta ili 1 na yi ntsayi kuci, u ta pati Dada o
una u tsu. 2 Ayi da kucci adama a nusu tsu. Nusu
tsu da u tarai goon shi, amma hali na nusu va ama
atsuma o uvadi suru.

3 Tsu te reve na amayun tsu reve ta Asula na

tsu toni ikaka i na u dammai suru. 4Za na suru
dammai, “N reve ta Asula,” agba u yuwan tsutoni

ni ili i na u dammai shi, vuma ndolo za ve epen
da, waru amayun a ri pe atsuma a yi shi. > Amma
na tsu yuwan tsutoni ni ili i na Asula a dammai,
tsundolo tsa da icigi ya Asula yaa lamba 1ili i ro
atsuma a tsu shi, ne da waru tsee reve tsu ta pe
atsuma a yi. 6 Na tsu damma atsu ama a yi a da,
tsu yuwain cine Yesu yuwain.

Asula a damma tsu cigai ama
7Ncigatanva, maa danasaa du tsara n ca du wila
u sa'avu shi. Za na a fara ca ndu dada, waru ikaka
i na yu uwwai de da. 8 Amma hali n gogo u tu
usa'avu. Zamawawa roco ta wila u nda amayun

a da, adu waru i roco ta ne. Ye ene ta irumbu
1 ta makara, waru ekan a amayun a te ikanasa
ulobonu.

9Vuma na dammai suru, “N ta a nden atsuma e
ekan,” avu u 'yuwan za va yi, cu'un vuma ndolo
hali n gogo u ta pe nden atsuma e irumbu. 10Za
na cigai aza a yi suru u ta a mmalu atsuma e
ekan, waru waa tawaa nu utadatsasa shi. 11 Na
tsu 'yuwan 0zo o ro, tsu ta nden atsuma e irumbu,
waru tsu ta a mmalu atsuma e irumbu. Tsu reve
ubata u na tsaa tyo shi, adama a na tsaa gura ene
ili atsuma e irumbu shi.
12N ta danasaa du muwun n va,
adama a na Asula a yuwaan du ta gafura vu nusu

du atsuma a ala e Yesu Zamawawa.
13N ta danasaa du nan dada,
adama a naireve yita, vuma na shi diga o ufaru.
N ta danasaa du olobo ne esheli,
adama a na ilyuwa ta aci a za vi iwuya.
N ta danasaa du muwun,
adama anaireve ta Dada'a.
14N ta danasaa du nan dada,
adama a na ireve yi ta, vuma na shi diga o ufaru.
N ta danasaa du olobo ne esheli,
adama a naitanu ucira.
Adanshi a Asula a ta pe atsuma a du,
waru ilyuwa ta aci a za vi iwuya.

15 She i ciga uvadi ko ili yu uvadi wan. Nii ciga
uvadi, icigi ya Dada yi pe atsuma a du shi. 16 Apa
re vu uvadi: tsu ciga ta tsu uwwaa aciyatsu uyo'o
Wu unusu, icigi yi iwuya i na tse eneshe, waru a
'yasasan avangaci adama e ili i na tsu ri na ayi.
Atsuma e le babu ili i na yu utai ya Dada, amma
suru nle o uvadi u da o utai. 17 Uvadi ni ilii na i

ri pe suru a na ama a cigai suru o to koto, amma
vuma na o tonishi ili i na Asula a cigai u ta tsura
wuma u babu ukotu.

Ma'yuwatan ma Yesu

18 Ncigata m muwun n va, rana vu ukosu da
nda'a. Yu uwwa ta de a na ma'yuwatan ma Za-
mawawa ma rilo a tawa, gogo gha n'yuwatan ma
abunda mu Zamawawa n ta pa. Ne da tsu revei a
narana vu ukosu da. 19 Ama a nda a lyawa ta a'isa
a aza e Itoni a tsu, adama a na ko de e pe atsuma
a tsu na amayun shi. Na a shi pe atsuma a tsu na
amayun, a shi te isawan obolo na atsu. Ukaru u le
uroco ta a pe atsuma a tsu shi.

20T ta nu une'e u na Za va Akiza ca ndu, adama
o ndolo suru ndu i reve ta amayun. 21 She na n
danaa duadamaaamayu'unshi,adamaanaireve
yi ta de. I reve ta a na ama e epen e pe atsuma a
amayun shi. 22 Zane da za ve epe'en? Vuma na
wasain Yesu ayi dada Zamawawa'a, ayi da za ve
epen. Vuma na dammai ne suru, ayi ma'yuwatan
ma Zamawawa ma da, waru u 'yuwan ta Dada'a
na Mawu'un. 23 Vuma na wasain Mawu'un, vuma
ndolo fo u wasan ta Dada. Amma na tsu damma
tsu usu ta Mawu'un, tsu usu ta Dada fo.

24] lyuwa elime ni itoni yu uritosu u na i tsurai
nu ufaru. Niilyuwa elime niitoniyiiliinaitsurai
nu ufaru, i ta dana o6olo na Mawu'un waru obolo
na Dada'a. 25 Apa ili i na Zamawawa yuwaan tsu
nlz<u§[/vulai nnawaacatsu: utacatsuwumaubabu
ukotu.

26 N ta danasaa du tsara nrono du atsuvu adama
ama a na a cigai a luluma du. 27 Amma adu,
Zamawawa tsuwan du ta Ruhu va yi. Na Ruhu

va yi ri obolo na adu, yaa ciga nanza roco du shi.
Adama a na Ruhu va yi tsu rito du ta ili suru, waru
iliinawooritosu amayun a da, epen a da shi. Itoni
uritosu u Ruhu, waru ilyuwa elime na mob6olo na
Zamawawa.

28 Amayun, ncigata m muwun n va, i lyuwa
elime obolo na Zamawawa, adama nu u kamba,
tsu to o'wo babu wovon waru tsu uwwai wono a
makakan ma yi wan. 291 reve ta Zamawawa ta na
abula. Ireve waru vuma na a yuwusan ili ya abula
suru wo o'wo ta mawun ma Asula.

3

Atsu muwun ma Asulan da

1 Dada ciga tsu ta abunda lon, adama o ndolo
a da e de ntsu muwun ma Asula. Amayun atsu
muwun ma yi n da. Adama a na ama o uvadi e
revel Dada'a shi, ayi da i zuwai e reve ntsu shi.
2 N'utsa n na n cigai, gogo atsu muwun ma Asula
n da, agba koto u roco tsu ili i na tsoo o'wo shi,
na Yesu Zamawawa kamba. Agba tsureve tanuu
tawisa, tsu to o'wo cine uri, adama a na tsu te ene
yicineurinaamayun. 3Azaanaausuyiadanshia
nda a guzasa aciyele cece cine Zamawawa ri cece.

4Vuma na yuwain unusu suru u kuda ta wila
wa Asula, adama a na unusu unata u da u ri na
nlangina Asula obolo na wilawayi. >Ireve ta Yesu
Zamawawa tawa ta tsara u tawa unusu, waru ayi
u ri nu unusu shi. ¢ Adama o ndolo vuma na aa
danu obolo na ayi waa lyuwa elime na mayan mo
unusu shi. Vuma na gba lyuwai elime na mayan
mo unusu koto we ene yi shi waru koto u reve yi
shi.

7 Muwun n va she i lyawa nanza luluma du
adama e ili i nda wan: na ama a yuwusan nden
n sa'ani, a ta yuwusan ne adama a na aza a abula
a da, cine Yesu Zamawawa ri na abula. & Vuma
na lyuwai elime na mayan mo unusu wo o'wo ta
vuma Mekerenkesu.t Mekerenkesu ma ta yuwu-
san unusu diga o ufaru. Agba Mawun ma Asula
ma tawa ta tsara u lungusa linga va yi. 9 Aza a
na a ri muwun ma Asula a tsu lyuwa elime na
mayan mo unusu shi, adama a na u ca nle wuma
u sa'avu. Waru adama a na Asula a da Dada le, aa
gura lyuwa elime na mayan mo unusu shi. 10 Tsu
ta gura reve ko zane da mawun ma Asula, waru

ko zane da mawun me Mekerenkesu. Vuma na a
yuwusan iliisa'ani shi suru, mawun ma Asula ma

da shi. Vuma na gba cigai za va yi shi, mawun ma
Asula ma da shi.

Icigalai

11 Cu'un vi ikaka i nda ayi da yu uwwai diga o
ufaru: tsu cigalai. 12 She yoo o'wo ana Kayinut
wan, za na 0'woi za vu za vi iwuya reve wu una
zawa'a va yi. Nye i zuwai wu una niyi? Adama
e ili i na Kayinu yuwain iwuya i da, agba ili i na
zawa'a va yi yuwain isa'ani i da. 13 N'utsa n va,
she i yuwan asalama wan na ama o uvadi a nda
a 'yuwan ndu. 14Icigi i na tsu cigalai u roco ta tsu
pasataukwaatyowuma. Vumanariniicigi cu'un
nda shi, u buwa ta ukwa. 15 Vuma na 'yuwain za
vaylzamona da, waruirevetaazaamonaarina
wuma u babu ukotu atsuma e le shi.

16 Apa cine tsu revei ili i na a tsu de icigi: Yesu
ca ta wuma wa yi adama a tsu. Adama o ndolo

atsu fo u lobono ta tsu cayi wuma u tsu adama a
ama o ro! 17 A damma za ro ta nu utsuru avu we
ene vali ko ka nu ulambu, reve u 'yuwan a kamba
yi. Icigi ya Asula i ri atsuma a cu'un vuma ndolo
shi. 18 Muwun, tsuroco taicigi a tyo ubatawaama,
na tsu kamba le na amayun, amma tsu yuwusain
adanshi a aci a yi goon wan. 19 Na tsu ciga ama,
tsureve tana tsuri pe atsuma a amayun, waru tsu
ta na asuvu nden a makakan ma Asula. 20 Amma
na tsu ri na asuvu nden atsuma a tsu shi adama o
wono, to, Asula a la'a ta okolo a tsu, waru ureve ta
ili suru.

21 N'utsa n va, na tsu ri na asuvu nden atsuma a
tsu, tsu ta dana a makakan ma Asula babu wovon.
227 ta ca tsu ili i na tsu patiyi suru, adama a na
tsu to tono yi waru tsu ta yuwusan ili i na yoo
yo'onotosu yiokolo. 23 Apailiina Asula adammai:
tsu usuyi Mawun ma yi, Yesu Zamawawa, avu
waru tsu cigalai. Ayida waruiliina Yesuroco ntsu
tsuyuwan. 24 Aza a na aa yuwusan tsutoni na wila
wa Asula, a ta pe nden atsuma a Asula, waru fo u
ta pe atsuma e le. Tsu reve ta Asula a ta pe nden
atsuma a tsu adama a Ruhu na Asula a ca ntsu.

4

Munlu me epen

I Ncigata n va, she i usu vuma na tawai suru a
dansa u ta na Ruhu va Asula wan. Ilyungwa le
ne'en suru, tsara i reve ko amayun a da o uta ta
ubata wa Asula. Ama a Asula e epen a abunda a
kara ta de a uwa atsuma o uvadi. 2 Apa cine yee
reve Ruhu va Asula: Vuma uta ta ubata wa Asula
nu u damma Yesu Zamawawa tawa ta o uvadi tsu

vadilima. 3 Amma vuma na wasain adanshi a nda
a adama e Yesu u ri na Ruhu va Asula shi. Cu'un
ruhu vuma ndolo wu uta ta ubata u ma'yuwatan
ma Zamawawa. I reve ta de a na ma'yuwatan mo

ndolo ma ta tawa atsuma o uvadi, waru u tawa ta

de.
4Muwunnva, aduaza a Asulaada, waruilyuwa

ta aci a n'yuwatan n ndolo. Ruhu va Asula ta pe
atsuma a du,waruula'atazanaripaouvadiucira
lon. 5 N'yuwatan n ndolo a ta yuwusan adanshi
e ili yu uvadi adama a na ele fo aza o uvadi a da,
waru ama o uvadi a tsu zuwaa le ta atsuvu. 6 Atsu
ghaamaaAsulaada,ayidaizuwaiazaanaerevei
Asula aa zuwusaa tsu atsuvu. Na ama a Asula a da
shi, aa zuwaa tsu atsuvu shi. Ne da tsee reve ko
vuma ta na Ruhu va amayun ko ruhu ve epen.

Ubata wa Asula u da icigiitsu uta

7N'utsanva, tsucigalai,adama a naicigi e ekere
a Asula a da wu utai. Za narocoiicigi suru mawun
ma Asulama da, waruureve ta Asula. 8Vumanari
niicigi shi, ureve Asula shi,adama a na Asula icigi
ida. 9 Asula oroco tsu ta icigi ya yi ana u lyunguyi
Mawun ma ta ma yi atsuma o uvadi tsara u ca tsu
wuma. 10 Apa icigi ya amayun: Atsu da tsu cigai
Asula shi,amma ayi da u ciga ntsu dada u lyunguyi
Mawun ma yi wo o'wo kucci vi ili 1 na yaa tawa
nusu tsu. 11 N'utsa n va, adama a na Asula a ciga
ntsu tsunda, atsu fo tsu cigalai. 12 Babu vuma na
eneide Asula, amma na tsu cigalai, Asula a to o6olo
na atsu, waru icigi ya yiita tapu atsuma a tsu.

13 Asula a ca tsu ta Ruhu va yi. Ne da tsu revei
a na tsu ri obolo na ayi cine u ri obolo na atsu.
14 Asula a lyungu ta Mawun ma yi wo o'wo Za vi

Iwawi yu uvadi. Tse ene yi ta, dada 1 zuwali tsaa
dansaa ama o ro adama a yi. 15Za na tarai Yesu
Mawun ma Asula ma da, uto obolo na Asula, Asula
foutoobolonaayi. 16 Atsuaciyatsutsurevetacine
Asula a ciga ntsu lon, waru tsu ca ta okolo a tsu e
ekere a yi suru suru.

Asula icigiida. Na tsu lyuwa elime na ncigalai,
tsu to obolo na Asula, waru u to obolo na atsu.
17Na tsu ciga aza a tsu ni icigi ya amayun, avu tsu
danu cine Zamawawa yuwain atsuma o uvadi u
nda, tsaa uwwa wovon o urana wu uge'etosu shi.
18 Babu wovon atsuma e icigi, icigi ya amayun i
tsu lo ta wovon. Na vuma ri a uwwusa wovon u
ta majiyan gashi a ta ca yi oforo. Na vuma ri a
uwwusa wovon, icigi ya Asula koto i ri ugbhamu
atsuma a yi shi.

1I9Tsu teicigi adama a na Asula a da a fara ne'en
ciga ntsu. 20 Na vuma damma, “N ciga ta Asula,”
avuu'yuwan za vayi, zave epenada. Azaanaa
cigaiazaeleanaeeneshekucishi, aaciga Asula a
na koto e enei shi. 21 Apa wila u na Asula a ca ntsu:
aza ana a cigai Asula a ciga a 'yuwan a ciga aza e

le.
S

Ulyuwu wa aci wu uvadi

1Vuma na usuyi suru a na Yesu Zamawawa da,
mawun ma Asula ma da. Vuma na cigai dada u
ciga ta mawun ma yi fo. 2 Apa cine tsu revei tsu
ciga ta muwun ma Asula: na tsu ciga Asula avu tsu
yuwan ntoniloi ni ili i na u dammai. 3 Tsu roco ta
tsu ciga ta Asula na tsu yuwan ntoniloi na wila wa
yi, waru a ri usan u na tsaa kuru shi. 4 Vuma na

ri mawun ma Asula suru, u ta lyuwa aci o uvadi,
waru ucawu wo okolo a tsu ayi dailiinaitsuca
tsu malyuwa ma aci'i. >Zane da aa gura lyuwa aci
o uvadi? She vuma na usuyi Yesu da Mawun ma
Asula.
Adanshi a sa'ani adama e Yesu

6 Yesu Zamawawa da tawaiya'atsuoureunaa
rumbu niyi na mini na mpasa mo ukwa ma yi. O
ure umini ma da u tawai goon shi, amma o6olo na
mpasa na mini. Waru Ruhu na aciyayi u damma
ta adanshi'i amayun a da, adama a na Ruhu'u a
amayun a da. 71Iliita'atsu i ta lo i na i yuwain
adanshi adama e Yesu: 8 Ele da Ruhu, na mini,
obolo na mpasa, suru nle adanshi a amayun a ta
a da aa yuwusan. 9 Tsu usu ta ama na a damma ili
iro amayun a da. Amma ili i na Asula a dammai
u la'a ta ucira, waru ili ya amayun a na u damma
ntsu ayi da adama a Mawun ma yi. 10Za na usuyi
Mawun ma Asula suru u reve ta ili 1 na Asula a
dammai a aci a yi amayun a da. Amma za na
usuyi ili i na Asula a dammai amayun a da shi,
nu u yuwan tsundolo u de ta Asula za ve epen.
11 Apa iliina Asula a damma ntsu: Asula a ca tsu
ta wuma u babu ukotu, waru Mawun ma yi, ayi da

u zuwai wuma u ndolo wo o'wo ne. 12Vuma na ri
na Mawu'un u ta nawuma unda, za nawarurina
Mawun ma Asula shi u ri na wuma'a shi.

Wuma u babu ukotu .
13N ta danasaa du aza a na a usuyi Mawun ma

Asula, tsara i reve i ta na wuma u babu ukotu.
14 Tsunda tsu ta gura 'yawa ubata wa Asula babu
wovon, waru tsu reve ta u ta uwwa tsu na tsu pati
yiiliinau cigaantsu. 15U tsu uwwa tsu ta mantsa

ma na tsu pati niyi. Adama a na tsu reve ta a na
amayun a da, tsureve tawaruutsucatsutailii
na tsu pati niyi suru.

16 Na ve ene za vi Itoni a yuwusan unusuuna u
rawai ukwa shi, i pati Asula, u ta ca vuma ndolo
wuma. N ta yuwusan adanshiadamaaamaanaa
yuwain unusu u na u rawai ukwa shi. Agha unusu
u na u tsu tawaa nu ukwa u ta lo,* n zuwa du i
yuwan avasa ubata wa Asula adama a cu'unndolo
shi. 17 Mantsa ma na i yuwain iwuya suru, unusu
u da, agha cu'un vu unusu suru da tsu tawaa nu
ukwa shi.

18 Tsu reve ta aza a na a ri muwun ma Asula a
tsu lyuwa elime na mayan mo unusu shi. Yesu
Zamawawa Mawun ma Asula ma tsu kalyuwusa
le ta, waru za vi iwuya aa gura ju'wan le shi.

19Tsu reve ta e ekere a Asula da tsu ri, agba ayi
za viiwuya ta yuwusan tsugono tsu uvadi suru.

20 Tsu reve ta a na Yesu Zamawawa Mawun ma
Asula ma tawa ta avu u roco tsu Asula a amayun.
Tso o'wo ta obolo na Asula a amayun, adama
a na tsu ri a muwwulai na Mawun ma yi Yesu
Zamawawa. Ayl da Asula a amayun za na tsu ca

wuma u babu ukotu. ) L
21 Muwun n va, i ciga i 'yuwan i suma itoni ya

amali.

£ .

5:16 Unusu u na u tsu tawaa nu ukwa ayi da vuma 'yuwan a usu
Yesu Zamawawa, waru vuma 'yuwan a ciga aza a yi. She na ayi za
vu unusu u vadala da goon waa tsura gafura.

